
Խիրատ մեդիայի լրագրող Գոհար Սարգսյանից ստացված 
հարցումի պատասխաններ. 

 
1. Ազգային փոքրամասնությունների հարցերով խորհուրդը (այսուհետ՝ 

Խորհուրդ) ստեղծվել է  ՀՀ վարչապետի «Ազգային փոքրամասնությունների 
հարցերով խորհուրդ ստեղծելու և դրա կազմը հաստատելու մասին» 2019թ. 
մայիսի 3-ի N 486-Լ որոշման (այսուհետ՝ Որոշում) համաձայն (տե՛ս հետևյալ 
հղումը. 
https://www.gov.am/u_files/file/kron/z%20Ap%20Khorhurd%20-%20486%20L%20voros
hum%20-%2008_04_25.pdf): 

Ազգային փոքրամասնություններին վերաբերող հիմնական փաստաթղթերը 
տեղակայվում են ՀՀ կառավարության կայքում՝ https://www.gov.am/am/religion/: 
Ազգային փոքրամասնությունների մասին տեղեկություններ են տեղակայված նաև 
ՀՀ մարզեպետների աշխատակազմերի պաշտոնական կայքերում: 

Համաձայն հիշյալ Որոշման, Խորհուրդը կազմված է պետական 
կառավարման համակարգի մարմինները ներկայացնող անդամներից և ՀՀ 
ազգային փոքրամասնության իրավունքների իրացման, ազգային ինքնության 
պահպանման ու մշակույթի զարգացման ուղղությամբ գործունեություն 
իրականացնող 11 ազգային փոքրամասնությունների (եզդիական, ասորական, 
ռուսական, քրդական, հունական, ուկրաինական, բելառուսական, լեհական, 
հրեական, վրացական, գերմանական) հասարակական կազմակերպությունների 
անդամներից (յուրաքանչյուր համայնքից 2 ներկայացուցիչ): 

Խորհրդի կազմը հաստատվում է երկու տարի ժամկետով: 
 
2. Անդամների ընտրությունը կատարվում է հետևյալ կերպ. 
Որոշման համաձայն, Խորհրդի երկամյա ժամկետի լրանալուց երկու ամիս 

առաջ հայտարարություն է տեղադրվում gov.am կայքի հայտարարությունների 
բաժնում, որտեղ մանրամասն նշվում են Խորհրդի կազմ ընտրվելու պահանջներն 
ու անհրաժեշտ փաստաթղթերի ցանկը: 

Վերջին հայտարարությամբ պայմանավորված՝ դիմումների 
ընդունման վերջնաժամկետը լրացել է ս/թ մարտի 17-ին: Հաշվի առնելով, 
որ ժամկետը լրանալու պատճառով նշված հայտարարությունը հանվել է 
պաշտոնական կայքից՝ հայտարարության տեքստ կցվում է (Haytarutyun 
03.02.26.docx): 

 
3. Որոշման համաձայն Խորհրդի ամենամյա քննարկման  խնդիրներից է ՀՀ 

պետական բյուջեով ազգային փոքրամասնությունների ՀԿ-երին հատկացվող 
գումարի չափի և բաշխման եղանակի սահմանումը: Ազգային 
փոքրամասնությունների ՀԿ-երը սահմանվող ժամկետում ներկայացնում են իրենց 

https://www.gov.am/u_files/file/kron/z%20Ap%20Khorhurd%20-%20486%20L%20voroshum%20-%2008_04_25.pdf
https://www.gov.am/u_files/file/kron/z%20Ap%20Khorhurd%20-%20486%20L%20voroshum%20-%2008_04_25.pdf
https://www.gov.am/am/religion/


հայտերը, որոնք նախապես յուրաքանչյուր ՀԿ-ի հետ մշակվում է այնպես, որ 
հատկացվող ընդհանուր գումարի շրաջանակը պահպանվի: Ազգային 
պետությունը չունեցող ազգային փոքրամասնությունների (ասորիներ, եզդիներ, 
քրդեր) ՀԿ-երի համար Խորհրդի համաձայնությամբ նախատեսվում է գումարի 
համեմատաբար ավելի մեծ չափ: Մշակման արդյունքում ձևավորվում է բոլոր 
ՀԿ-երի հայտերի համադրությամբ ստեղծված նախագիծ, որը դրվում է Խորհրդի 
քննարկմանն ու հաստատմանը: 

 
4. ՀՀ ազգային փոքրամասնությունների լեզվի, մշակույթի, կրթության, 

էթնիկ ինքնության պահպանությանն ու զարգացմանը, ինչպես նաև 
իրազեկվածության բարձրացմանն ուղղված գործունեությանը աջակցելու 
նպատակով` ՀՀ պետական բյուջեով ազգային փոքրամասնությունների 
հասարակական կազմակերպություններին ամեն տարի հատկացվում է 
ֆինանսական աջակցություն: 2025թ. ի վեր այդ աջակցության չափն 
ավելացել է 5 մլն. դրամով՝ կազմելով 25 մլն դրամ ընդհանուր գումար:  

Այնուհետև՝ համաձայն Խորհրդի տվյալ նիստի արձանագրության և 
աշխատակազմի ղեկավարի հրամանի,  ազգայյին փոքրամասնությունների ՀԿ-ի 
հետ կնքվում են դրամաշնորհային պայմանագրեր, կատարվում են 
համապատասխան ֆինանսական փոխանցումներ: 

 
5.  Ընթացիկ տարվա վերջում պետական դրամաշնորհ ստացած ՀԿ-երը 

վարչապետի աշխատակազմին են ներկայացնում իրենց հաշվետվությունները: 
Պետական այս աջակցությամբ ազգային փոքրամասնությունների 

հասարակական կազմակերպությունները, ի թիվս այլոց, կազմակերպում են իրենց 
ազգային տոներին ու հիշատակի օրերին, մայրենի լեզվին նվիրված 
միջոցառումներ, իրազեկման սեմինարներ, հանրային, սպորտային 
միջոցառումներ, կազմակերպում են կիրակնօրյա դասեր և ազգային երգի-պարի 
համույթների պարապունքներ, երեխաների համար՝ ամառային ճամբարներ, 
տարբեր առիթներով հանդես են գալիս իրենց ազգային համույթների 
կատարումներով, կազմակերպում են համերգային շրջագայություններ: 

6-7. Ազգային փոքրամասնություններով խիտ բնակեցված գյուղական 
բնակավայրերում մշակույթի կենտրոնների բացակայության խնդիրը դեռևս 
տարիներ առաջ բարձրացվել է ազգային փոքրամասնությունների և կրոնի 
հարցերի բաժնի կողմից, այն քննարկվել է նաև Խորհրդի նիստում, որտեղ 
առաջարկություն է ներկայացվել ուշադրություն սևեռել այդ խնդրին: Ազգային 
փոքրամասնությունների հարցերով խորհրդի ազգային փոքրամասնություններով 
խիտ բնակեցված բնակավայրեր այցելությունների ընթացքում, այդ թվում նաև 
Արմավիրի մարզում, Խորհրդի նախագահի կողմից ներկայացվեց, որ ՀՀ  
կառավարության որդեգրած քաղաքականության համաձայն դպրոցները պետք է 



ծառայեն ո՛չ միայն հանրակրթությանը, այլ դառնան մշակութային, սպորտային և 
համայնքի այլևայլ ստեղծագործական նախաձեռնությունների զարգացման ու 
իրականացման կենտրոններ: 

 
8. Ազգային փոքրամասնությունների մշակութային ինքնության 

պահպանման ու զարգացման համարհատկացվող բյուջետային միջոցների 
արդյունավետության օրինական միջոց է յուրաքանչյուր տարվա սկզբին նախորդ 
տարի իրացված միջոցների հաշվետվության ներկայացումը, որը հրապարակվում 
է ՀՀ կառավարության gov.am կայքում: Իսկ որպես բյուջետային միջոցների 
առավել արդյունավետ օգտագործման ինքնաշխատ միջոց պետք է դիտել 
ազգային փոքրամասնությունների Խորհրդի կազմում չներգրավված ՀԿ-երի 
մրցակցային գործունեությունը, նրանց կողմից ներկայացվող այլընտրանքային 
ծրագրերը: 

 
9-10. Երևանի թիվ 114 դպրոցի II մասնաշենքը ժամանակավոր հատկացվել է 

Ազգային փոքրամասնությունների կրթական-մշակութային կենտրոնին 
(այսուհետ՝ Կենտրոն) և Վարչապետի աշխատակազմի Ազգային 
փոքրամասնությունների և կրոնի հարցերի բաժնին: 

Կենտրոնը նախատեսված է ՀՀ ազգային փոքրամասնությունների բոլոր 
համայնքների կրթական և մշակութային ընդհանուր գործունեության համար: 

Ներկայում կենտրոնում գործում են հունական, վրացական, բելառուսական, 
ուկրաինական, գերմանական, ռուսական, ասորական համայնքների կիրակնօրյա 
դպրոցները,  կազմակերպվում են միջոցառումներ   (տոնակատարություններ, 
հանդիպումներ, ժողովներ), ինչպես նշված, այնպես էլ մյուս համայնքների 
կողմից՝ համաձայն ներկայացված հայտի: 

 
Ազգային փոքրամասնությունների և կրոնի հարցերի բաժին 
 
24.03.26թ. 


